
წინამდებარე კვლევის მიზანს წარმოადგენდა 

საქართველოს ტურიზმის ინდუსტრიის 

შესწავლა; სექტორზე კოვიდ პანდემიისა და 

რუსეთ-უკრაინის ომის გავლენის შეფასება.  

 

ძირითადი საკვლევი საკითხები 

Æ ინდუსტრიის ბრუნვის მოცულობის, 

ძირითადი მაჩვენებლების ანალიზი; 

Æ უცხოელი და ადგილობრივი 

ვიზიტორების დინამიკის შესწავლა და 

ანალიზი; 

Æ პანდემიის შედეგების შეფასება 

ტურიზმის სექტორზე; 

Æ ომის შედეგების შეფასება ტურიზმის 

სექტორზე; 

 

 

 

 

 

 

 

 

 

 

 

 

კვლევის მეთოდოლოგია 

კვლევის თეორიულ და მეთოდოლოგიურ 

საფუძველს წარმოადგენს სტატისტიკური 

მონაცემების შეგროვება და დამუშავება, 

სისტემური ანალიზის მეთოდი. კვლევის 

ფარგლებში გამოყენებულია საქართველოს 

სტატისტიკის ეროვნული სამსახურისა და 

ტურიზმის ეროვნული ადმინისტრაციის 

მონაცემები. ასევე გამოყენებულია სხვადასხვა 

უწყებების ოფიციალური ანგარიშები.

1. შესავალი 



 

ტურიზმი წლების განმავლობაში ქართული ეკონომიკის ერთ-ერთი პრიორიტეტული დარგი 

იყო და მთავრობის მხრიდან მისი მასტიმულირებელი არაერთი ღონისძიება გატარებულა. 

2022 წელს ინდუსტრიის ბრუნვის მოცულობამ 2 379,8 მილიონი ლარი შეადგინა. 

 

გრაფიკი 1. განთავსების საშუალებებით უზრუნველყოფის და საკვების მიწოდების საქმიანობები, ბრუნვის 
მოცულობა, მლნ. ლარი 

2022 წელს საქართველოს ტერიტორიაზე დაფიქსირდა საერთაშორისო არარეზიდენტი 

მოგზაურების1 5.4 მილიონი შემოსვლა, რაც 2.9-ჯერ მეტია წინა წლის ანალოგიურ 

მაჩვენებელზე. 

 

გრაფიკი 2. საერთაშორისო მოგგზაურების ვიზიტების დინამიკა 

 
1 ტურიზმის მსოფლიო ორგანიზაციის მეთოდოლოგიის თანახმად, მოგზაური არის ნებისმიერი ასაკის პირი, რომელიც 
გადაადგილდება სხვადასხვა გეოგრაფიულ არეალს შორის ნებისმიერი ხანგრძლივობითა და მიზნით 

2. ინდუსტრიის ზოგადი მიმოხილვა 



 

 

2020 წელს საქართველოში ტურიზმის ინდუსტრია პანდემიის გამო, ისევე როგორც მთლიანად 

მსოფლიოში უპრეცენდენტოდ შემცირდა. საქართველოში საერთაშორისო მოგზაურების 

ვიზიტების რაოდენობამ რეკორდულად მცირე რაოდენობა შეადგინა 1,747,110 (-81,3%), 

რითაც გაუტოლდა 2011 წლამდე არსებულ მონაცემს. შემოსავალმა უცხოელების 

მოგზაურობიდან საქართველოში შეადგინა 542 მილიონი დოლარი (კლება -83.4%). წინასწარი 

მონაცემებით მთლიანი დამატებული ღირებულება 2.55 მილიარდ ლარამდე შემცირდა, 

კოვიდისგან გამოწვეული შემცირებული მოთხოვნის გამო (კლება -29.8%). შედეგად, 

ტურიზმთან ასოცირებული ინდუსტრიების წმინდა დამატებული ღირებულება, როგორც მშპ-

ს წილი 8.4%-დან 5.9%-მდე შემცირდა. 

გამოწვევების საპასუხოდ, საქართველოს მთავრობის მიერ მიღებული რიგი 

გადაწყვეტილებები შეიძლება შეფასდეს, როგორც არსებული დაძაბული ფონის 

დეესკალაციისკენ გადადგმული ნაბიჯი. გადაწყვეტილების მიხედვით, ტურიზმის სექტორის 

ობიექტებს (სასტუმროები, რესტორნები, კაფე-ბარები, სატრანსპორტო და საექსკურსიო 

კომპანიები და სხვა) ქონებისა და საშემოსავლო გადასახადები რამდენიმე თვით 

გადაუვადდათ. ეს შეეხო 18 000-მდე კომპანიას და 50 000-ზე მეტ დასაქმებულ პირს.  

2020 წლის მარტიდან რეგულარულ საჰაერო მიმოსლვაზე დაიწყო შეზღუდვების დაწესება, 

ხოლო აპრილიდან წლის ბოლომდე საქართველოს საერთაშორისო აეროპორტებში 

ძირითადად სარეპატრიაციო საჰაერო რეისები ხორციელდებოდა. გარდა ამისა, 

სტრატეგიული საჰაერო მიმოსვლის შენარჩუნების მიზნით აპრილი-დეკემბრის პერიოდში 

რეგულარული საერთაშორისო ავიარეისები სრულდებოდა პირველ ეტაპზე საქართველოს 

ავიახაზების, ლუფტჰანსას, ეარ ბალტიკის და ეარ ფრანსისი მიერ, ხოლო ნოემბრიდან მათ 

რიცხვს დაემატა ყატარის ავიახაზები. ზემოთ ხსენებული ფაქტორების გათვალისწინებით 

2020 წელს საქართველოს ყველა აეროპორტის ჯამურმა მგზავრთნაკადმა 829,840 მგზავრი 

შეადგინა, რაც თითქმის უტოლდება 2008 წლის მონაცემებს (ტურიზმის ეროვნული 

ადმინისტრაცია, 2020). 

 

3. პანდემიის გავლენა ტურიზმზე 
საქართველოში 



 

ტურიზმის დინამიკა 
 

2021 წელს საქართველოში დაახლოებით 1.88 მლნ საერთაშორისო მოგზაური შემოვიდა, რაც 

2020 წელთან შედარებით 7.7%-იან ზრდას წარმოადგენდა. მათ შორის. საერთაშორისო 

ვიზიტორების ვიზიტების რიცხვმა დაახლოებით 1.7 მლნ შეადგინა, რაც 2020 წლის 

მაჩვენებელს 13.7%-ით აღემატებოდა, ხოლო უშუალოდ ტურისტული ვიზიტების რიცხვმა 

დაახლოებით 1.5 მლნ ვიზიტი შეადგინა, რაც 2020 წლის მაჩვენებელთან შედარებით 45%-ით 

მეტი იყო. უშუალოდ 2019 წელთან, პრეპანდემიურ პერიოდთან შედარებით საერთაშორისო 

მოგზაურების ვიზიტების რიცხვი 79.9%-ით არის შემცირებული, საერთაშორისო 

ვიზიტორების რიცხვი 77.7%-ით, ხოლო ტურისტების რიცხვი 69%-ით. საინტერესოა, რომ 

2020 წელთან შედარებით ფიქსირდება ტურისტული ვიზიტების ზრდა, ხოლო ერთდღიანი 

ვიზიტების და არატურისტული ვიზიტების რიცხვი მნიშვნელოვნად შემცირდა, რაც 

სავარაუდოდ მოგზაურების მიერ პანდემიასთან დაკავშირებულ სიფრთხილეს უკავშირდება. 

მეორე მხრივ, 2020 წელს განხორციელებული ტურისტების სრული უმრავლესობა, 

ბუნებრივია, პირველი კვარტლის განმავლობაში შემოვიდა, როდესაც საქართველოში 

პანდემიასთან დაკავშირებული შემზღუდველი ზომები ჯერ კიდევ არ მოქმედებდა, 

ძირითადად, იანვარ-თებერვლის განმავლობაში. 2021 წლის მეორე, მესამე და მეოთხე 

კვარტლის მონაცემებით 2020 წლის ანალოგიურ პერიოდთან შედარებით საერთაშორისო 

ვიზიტორების რიცხვი 4 -ჯერ გაიზარდა, რაც შეზღუდვების შემსუბუქებასთან და ვირუსთან 

დაკავშირებული გაურკვევლობის შემცირებას უკავშირდებოდა. 

ეროვნული ბანკის მონაცემებით, 2021 წელს საქართველომ საერთაშორისო მოგზაურობებიდან 

დაახლოებით 1.2 მლრდ აშშ დოლარი მიიღო, რაც 2020 წლის მაჩვენებელს 130%-ით აღემატება, 

ხოლო 2019 წლის იმავე მაჩვენებელს 62%-ით ჩამოუვარდება. ზოგადად, პირველ კვარტალში 

მთლიან წელთან შედარებით, შემოსავალი საერთაშორისო მოგზაურობიდან მცირეა, 

შესაბამისად, შემდეგ კვარტლებში ვიზიტორების რაოდენობა კიდევ უფრო გაიზარდა, რასაც 

2021 წლის შემდგომ კვარტლებში შეზღუდვების შემსუბუქებამ შეუწყო ხელი. ბუნებრივია, 

ვიზიტორების ნაწილში დასახელებული ეფექტი პირველ კვარტალთან დაკავშირებით 

შემოსავლების შემთხვევაშიც რელევანტურია. კერძოდ, თუ წლიური თვალსაზრისით 2021 



 

წელს 2020 წელთან შედარებით შემოსავლების დაახლოებით 2.2 -ჯერ გაიზარდა, მეორე, მესამე 

და მეოთხე კვარტლის მონაცემებით შემოსავლები დაახლოებით 10.4-ჯერ გაიზარდა, რაც 

საბაზო ეფექტიდან გამომდინარე შთამბეჭდავი რიცხვია თუმცა პრე პანდემიურ პერიოდთან 

შედარებით, ბუნებრივია, მდგომარეობა ჯერ კიდევ არასახარბიელოა და შემოსავლები 

მოგზაურობიდან 2011-2012 წლების საშუალო დონეს უტოლდება. 

 

სულ 

 

2015 2016 2017 2018 2019 2020 2021 

1,868 2,111 2,704 3,222 3,269 542 1,245 

მათ შორის 

I კვრტ 305 343 426 551 578 428 54 

II კვარტ 409 497 630 810 878 29 246 

III კვრტ 743 813 1,078 1,211 1,127 43 566 

IV კვრტ 411 458 571 651 686 43 379 

ცხრილი 1. საერთაშორისო მოგზაურობებიდან შემოსული ფული 

 

  



 

როგორც საერთაშორისო, ისე ქვეყნის შიდა ტურიზმზე მნიშვნელოვან გავლენას ახდენს 

ლოკალურ და გლობალურ დონეზე მიმდინარე პოლიტიკური პროცესები.   

2022 წლის 24 თებერვალს რუსეთის მიერ უკრაინის ტერიტორიაზე შეჭრამ და 

სრულმასშტაბიანი ომის ინიცირებამ მნიშვნელოვანი გავლენა იქონია ტურიზმის 

ინდუსტრიაზე საქართველოში. ახალმა რეალობამ მილიონობით უკრაინის მოქალაქე 

იძულებული გახადა დაეტოვებინა მუდმივი საცხოვრებელი ადგილი, ასევე გაიზარდა 

რუსეთის ფედერაციის და ბელორუსიის დატოვების მსურველთა რიცხვიც, რაც გამოწვეული 

იყო პოლიტიკური ნიშნით დევნით და დაწესებული სანქციების არიდების სურვილით. 

საერთაშორისო მოგზაურების ვიზიტები დინამიკა და რუსი ტურისტები წილი 
 

პანდემიის შემდეგ 2021 წლიდან საერთაშორისო ვიზიტების მზარდი დინამიკა ფიქსირდება. 

2022 წლის II კვარტალში საერთაშორისო ვიზიტების რაოდენობამ 2019 წლის შესაბამისი 

პერიოდის ნახევარს მიაღწია. (გრაფიკი 4) 

აღსანიშნავია, რომ საერთაშორისო ვიზიტორების რაოდენობა 2022 წელს 147%-ით გაიზარდა 

და 28.6%-ით შემცირდა, ხოლო საერთაშორისო ტურისტების რაოდენობა 115.7%-ით 

გაიზარდა და 16.2%-ით შემცირდა, შესაბამისად, 2021 და 2019 წლებთან შედარებით. 

 

გრაფიკი 3. საქართველოში შემოსული რუსი ვიზიტორების დინამიკა 

საქართველოშო შემოსული რუსი ვიზიტორები (2012-2022 წლები)

რუსი ვიზიტორების რაოდენობა (ათასი) რუსი ვიზიტორების წილი უცხოელ ვიზიტორებში

4. ტურიზმი და პოლიტიკური პროცესები 



 

2022 წლის იანვარ-სექტემბერში რუსი ვიზიტორების წილი საქართველოს ვიზიტორების 

ჯამური რაოდენობის 20 % იყო, რაც 2021 წლის მაჩვენებელს თითქმის 2-ჯერ, ხოლო 2019 წელს 

მაჩვენებელს 3.4%-ით აღემატება. ვიზიტორების სტატისტიკა 2011 წლიდან არის 

ხელმისაწვდომი, საიდანაც დგინდება, რომ საქართველოს ვიზიტორებში რუსეთის 

მოქალაქეების წილს 20%-თვის აქამდე არასდროს მიუღწევია.  

2022 წლის მარტიდან საქართველოში პანდემიასთან დაკავშირებული შეზღუდვების სრულად 

მოხსნის და რუსეთ-უკრაინის ომის გამო რუსეთიდან ვიზიტორების შემოსვლა 

მნიშვნელოვნად გაიზარდა. ვინაიდან 2020-2021 წლებში პანდემიის გამო ტურიზმი თითქმის 

პარალიზდა არამარტო ლოკალურად, არამედ გლობალურად. ამიტომ მიმდინარე წლის 

ტურიზმის ზრდის ტემპის შეფასებისთვის უფრო ადეკვატური იქნება მისი 2019 წლის 

შესაბამის მაჩვენებლებთან შედარება. 2022 წლის იანვარ-სექტემბერში რუსეთიდან 780 000 

ვიზიტორი შემოვიდა, რაც 2019 წლის იანვარ-სექტემბრის იმავე მაჩვენებელზე 35%-ით  

ნაკლებია. თუმცა მიმდინარე წელს აგვისტო-სექტემბერში რუსეთიდან შემოსული 

ვიზიტორების რაოდენობამ 2019 წლის აგვისტო-სექტემბრის მაჩვენებელს 6%-ით გადააჭარბა.  

 

გრაფიკი 4. რუსეთის, ბელორუსისა და უკრაინის მოქალაქეების ვიზიტები საქართველოში, ათასი 

კერძოდ, 2022 წლის აგვისტოში 2019 წლის აგვისტოსთან შედარებით საქართველოში 5 362 

რუსი ვიზიტორით მეტი შემოვიდა, ხოლო მიმდინარე წლის სექტემბერში 2019 წლის 

სექტემბერთან შედარებით 15 767 ვიზიტორით მეტი შემოვიდა. სავარაუდოა, რომ 

რუსეთის, უკრაინისა და ბელორუსის მოქალაქეების საქართველოდან 
გასვლა და შემოსვლა 

(იანვარი-სექტემბერი 2022)

უნიკალური პირების შემოსვლა უნიკალური პირების გასვლა



 

სექტემბერში დაფიქსირებული ზრდა, გარკვეულწილად მიმდინარე წლის 21 სექტემბერს 

რუსეთში გამოცხადებულ სამხედრო მობილიზაციას შეიძლება უკავშირდებოდეს. შინაგან 

საქმეთა სამინისტროს მონაცემებით, 2022 წლის 23-26 სექტემბერს რუსეთიდან დღეში 

საშუალოდ 10 150 ადამიანი შემოდიოდა, რაც 60%-ით მეტია 17-21 სექტემბრის საშუალო 

დღიურ მაჩვენებელზე.   

2022 წლის იანვრიდან 30 სექტემბრის ჩათვლით რუსეთის ფედერაციის მოქალაქეების 

შემოსვლებსა და გასვლებს შორის სხვაობამ 58.6 ათას უნიკალურ პირს მიაღწია, ხოლო 

ბელარუსისა და უკრაინის შემთხვევებში შემოსულ და გასულ მოქალაქეებს შორის სხვაობამ, 

შესაბამისად -  6.3 ათასი და 11.2 ათასი.  

 

რუსული რუბლი ქართულ ეკონომიკაში 
 

პანდემიამდე  შემოსავლების მხრივ საქართველო რუსეთზე ყველაზე მეტად ტურიზმით იყო 

დამოკიდებული. საქართველოს ტურიზმის ეროვნული ადმინისტრაციის ინფორმაციით, 2019 

წელს საქართველოში რუსეთიდან 1.5 მლნ-მდე რუსი ვიზიტორი შემოვიდა, რის შედეგადაც 

საქართველომ დაახლოებით 776 მლნ. (2019 წელს ქართული საქონლის ექსპორტი რუსეთში - 

497 მლნ, იმპორტი - 997 მლნ მაგრამ იმპორტი შემოსავალი ხომ არ არის) აშშ დოლარის 

შემოსავალი მიიღო2.  პანდემიის პერიოდში 2020-2021 წლებში რუსეთიდან შემოსული 

ვიზიტორების რაოდენობა 85%-ით შემცირდა. 2021 წელს რუსეთიდან შემოსულმა 

ვიზიტორებმა ქვეყანაში დაახლოებით 152 მლნ აშშ დოლარი დახარჯეს. რაც შეეხება 2022 

წლის შესაბამის მაჩვენებლებს, საქართველოს ეროვნული ბანკის ინფორმაციით, მიმდინარე 

წლის იანვარ-სექტემბერში რუსმა ვიზიტორებმა საქართველოში 563 მლნ აშშ დოლარი 

დახარჯეს, რაც 2019 წლის ანალოგიურ მაჩვენებელზე 13%-ით ნაკლებია. (2019 წელს 1.5 მლნ 

რუსი ტურისტი შემოვიდა ქვეყანაში, 2022 წელს 780 000)  

 

 
2 საქართველოს ეკონომიკური დამოკიდებულება რუსეთზე: რუსეთ-უკრაინის ომის გავლენა, საერთაშორისო 
გამჭვირვალობა საქართველო 



 

საქართველოში შემოსული ვიზიტორებისგან მიღებულ მთლიან შემოსავალში რუსი 

ვიზიტორებისგან მიღებული შემოსავლის წილი 2022 წლის 9 თვეში 22.4 % იყო. ანალოგიური 

მაჩვენებელი 2019 წელს 25.1 % იყო.  

საქართველოს ეროვნული ბანკის მიერ მოწოდებული ინფორმაციის მიხედვით რუსეთ-

უკრაინის ომის დაწყებიდან საქართველოში კომერციულ ბანკებში ახალი ანგარიშები გახსნა 

45 350 რუსეთის მოქალაქემ. 2022 წლის აგვისტოს მდგომარეობით რუსეთის მოქალაქეების 

მიერ საქართველოს კომერციულ ბანკებში განთავსებული დეპოზიტები შეადგენს 1.88 მლრდ 

ლარს;  

აღნიშნული მონაცემების ანალიზი აჩვენებს, რომ რუსეთ-უკრაინის ომის დაწყების შემდეგ 

საქართველოში რუსეთის მოქალაქეების შემოსვლის გააქტიურებამ მნიშვნელოვნად შეუწყო 

ხელი საქართველოს კომერციულ ბანკებში რუსეთის მოქალაქეების განკარგულებაში 

არსებული ფინანსების ზრდას; 170 %-ით გაიზარდა დეპოზიტების ნაშთი, სამჯერ გაიზარდა 

რუსული რუბლის ბრუნვის მაჩვენებლები. ომის შემდეგ რუსეთიდან საქართველოში 

მნიშვნელოვანი ფინანსური რესურსის შემოდინებამ მოკლევადიან პერიოდში მნიშვნელოვანი 

გავლენა იქონია ქვეყნის სხვადასხვა ეკონომიკურ მაჩვენებელზე, მათ შორის ეკონომიკურ 

ზრდაზე, სავალუტო კურსის გამყარებაზე და ა.შ. 

მონაცემების ანალიზის საფუძველზე დგინდება, რომ რუსი ვიზიტორების ნაწილი 

რეალურად ემიგრანტია და საქართველოში ხანგრძლივი ვადით დასახლდა. ამას 

მიანიშნებს, როგორც კომპანიების რეგისტრაციები, საქართველო-რუსეთის საზღვრის 

ორმხრივად კვეთის სტატისტიკა, საქართველოს კომერციულ ბანკებში ანგარიშების 

გახსნისა და უვადო დეპოზიტების ფლობის მაჩვენებელი.   

2022 წლის 30 სექტემბრის მდგომარეობით, საქართველოში 17 000 -მდე ისეთი იურიდიული 

კომპანიაა დარეგისტრირებული, რომელთა მფლობელები რუსეთის ფედერაციის 

იურიდიული პირები ან/და ფიზიკური პირები არიან. აღნიშნული კომპანიების 79% 

(დაახლოებით 9 500) 2018-2022 წლებში არის დარეგისტრირებული. 2022 წლამდე, ერთ 

წელიწადში მაქსიმალური რაოდენობა - 1180 კომპანია 2018 წელს დარეგისტრირდა. 2020-

2021 წლებში პანდემიის გამო რუსული კომპანიების რეგისტრაცია შემცირდა, 2021 წელს 

სულ 920 რუსული კომპანია დარეგისტრირდა.  

 



 

სასტუმროების ფასების დინამიკა 
 

ტურისტული ნაკადის ზრდამ განაპირობა საქართველოში სასტუმროების ფასების ინდექსის 

მნიშვნელოვანი ცვლილებებიც.  საქართველოში სასტუმროების ფასების ინდექსი 2022 წლის 

სექტემბერში იმავე წლის აგვისტოსთან შედარებით 5.3%-ით შემცირდა, მათ შორის 3,4 და 5 

ვარსკვლავიანი სასტუმროების ფასების ინდექსი 5.8%-ით, ხოლო საოჯახო ტიპის 

სასტუმროების ფასები 4.3 %-ით შემცირდა.  

რეგიონი სასტუმრო 

2022 სექტ/2022 აგვ.            2022 სექტ/ 2021  სექტ.      

კახეთი 1.2 % 13.4 % 

იმერეთი -0.1 % 12.5% 

გურია -30.6% 9.6% 

ქვემო ქართლი 0.0% 10.0% 

აჭარა -19.5% 27.8% 

რაჭა 0.0% 5.1% 

შიდა ქართლი 20.5% 28.4% 

სამეგრელო-ზემო სვანეთი -0.3% 8.1% 

სამცხე-ჯავახეთი -10.8% 9.5% 

მცხეთა-მთიანეთი 1.9% 3.9% 

თბილისი 1.0% 26.8% 

ფასების % ცვლილება -5.3% 22.6% 

ცხრილი 2. სასტუმროების ფასების ინდექსის ცვლილება 

 

 

 



 

გამოყენებული ლიტერატურა 
 

1. საქართველოს ეკონომიკური დამოკიდებულება რუსეთზე: რუსეთ-უკრაინის 

ომის გავლენა, საერთაშორისო გამჭვირვალობა საქართველო, 2022 

2. ტურიზმი თუ მიგრაცია? (რუსეთის მოქალაქეების საქართველოში დარჩენის 

მაჩვენებელი - 2022 მარტი-ივნისი), IDFI, 2022 

3. რუსეთის მოქალაქეების ფინანსები საქართველოს ბანკებში, IDFI, 2022 

4. ტურიზმის ყოველთვიური მიმოხილვა, PMCG, 2022 

5. როგორ იზრდება საქართველოს ეკონომიკური დამოკიდებულება რუსეთზე, 

ნეტგაზეთი, 2022  

6. www.geostat.ge 

7. www.gnta.ge 

 

 

 

 

 

 

 

 

 

 


